
Babaiola babaiola

Babaiola babaiola
piga su lìburu e bai a iscola 

piga su lìburu e bai a Casteddu 
comporamì unu bellu aneddu

unu aneddu po mi cojai
babaiola torra a bolai



Bibiolanda bibiolanda

Bibiolanda bibiolanda
sa regina de s’Olanda

de s’Olanda e de su mundu
torraus in pari e feus ballu tundu

ballu tundu po si spassiai
bibiolanda torra a bolai



Serra serra

Serra serra
palas a terra
palas a muru

su topi in su muru
in muru su topi,

totu sa noti
totu sa dì

fai su letu e crocatì.



Custu est su porcu

Custu est su porcu
custu dd’at mortu
custu dd’at cotu

custu si dd’at papau
a pistirrinchinu

 non ndi dd’ant donau ca at scoviau



Is gatus furuncas

Duncas 
seti gatus furuncas
ant segau is pratus
furuncas seti gatus



Titia titia

Titia titia
su frisu de cudda tzia

su frisu de cudda stràngia
sa chi bendit sa castàngia
sa chi bendit sa nuxedda

sona sa campanedda
sonadda a forti a forti
chi s’intendat a corti
a corti est Aristanis

Maria boci canis



Tru tru…

Tru tru
su burricu de nannai.
Aundi eus a andai?

A portai su trigu a molli.
E de sa farra, ita nd’eus a fai?

Su civraxu moddi moddi.
E si ddu eus a papai

cun babai e cun mamai.
Tru, tru, tru…

su burricu de nannai.



Is didus de sa manu

Su pistirrinchinu
su mannu manninu
su sannori longu

su lingi pingiadas
e su boci priogu



Luna luna

Luna luna 
donamì fortuna 

donamì dinai 
po mi cojai 

po mi fai bella 
sa luna cun sa stella



Tzurrundeddu tzurrundeddu

Tzurrundeddu tzurrundeddu
mamma tua est a Casteddu,

babu tuu est a sa linna,
tzurrundeddu fora de pinna.



Sitzigorru sitzigorru

Sitzigorru sitzigorru
boga papu e boga corru
boga corru e boga papu

chi non bessis ti nci papu!



Is diris de sa cida

Lunis mandat martis a domu de
mèrculis

po intendi de giòbia chi cenàbara at
cumprèndiu 

de sàbudu chi domìnigu est festa



Is diris de sa cida

Lunis, martis e mèrculis sunt tres
giòbia cenàbara e sàbudu faint ses

domìnigu a sa Santa Glòria



Pabesu pabesu

Pabesu pabesu
pesau a pesu
a pesu pesau

arrutu e crocau
in sa genna de su gimitòriu

ogu de brumu
faci de demoniu!


